
in proprietatibus.“>8? | Die Naturn sind in den eigenschafften einander nicht
gleich®. Recht ist dis geredt vnd wider Schwenckfelden vnd alle seine Nach-
folger notig zu mercken. Aber die Gottlichen eigenschafften, weil sie in Gott
etwas vnendlichs vnd wesentlichs sein, ,,non recipiunt plus et minus®, das
ist: ,,sie kdnnen nicht geringert noch vermehret werden.“ So nu in die Men-
scheit wesentlich ausgegossen sind die Gottlichen eigenschafften, so mus ja
die Menschliche Natur der Gottlichen gleich worden sein. Vnd wird Wigan-
dum von der Schwenckfeldischen exaequation nicht entledigen konnen, das
er spricht: ,,Diuina natura communicat, humana accipit communicata, diuina
natura habet ex se et ex se agit, humana natura ex dono habet et diuina natura
per et cum humana agit.“>® Denn von sich haben oder von einem andern
empfahen macht keine vngleicheit, so das, was empfangen wird, eben dis
vnd kein anders ist, als das ein anders von sich hat, ,respectu principij
differre possunt, sed non respectu rei ipsius, quae formaliter est vtrobique
vna et eadem. 84

Solte aber dieses Wigandum helffen, das keine gleicheit sein mlge, wo die
eine Natur gibt, die ander empfehet, welchs auch Schwenckfeld nie geleug-
net, so wird er nicht weit vom Arianismo lauffen. Denn ja auch der Son Got-
tes vom Vater vnd der heilige Geist vom Vater vnd Sone alle eigenschafften
Gottliches wesens empfehet. So mus nu Wigandus entweder die Personen
der Gottheit einander (wie die Ariani) vngleich machen oder, so das empfa-
hen nicht ein vngleicheit machet, mus er nachgeben, das auch die Menscheit
Christi der Géttlichen Natur, welcher eigenschafft sic empfangen, [128r:]
gantz gleich worden vnd er ein guter grober Schwenckfeldianer sey. Anders-
wo sagt er, das solche realis communicatio oder wesentliche mitteilung
gleichwol geschehe also, das beide Naturen jr wesen volkomen vnd vnuerlo-
ren behalten. Dis schreiet vnd schreibet auch Schwenckfeldt. Aber die Regel
Theodoreti vnd aller alten Lerer dringt darwider: ,,Deletio proprietatum est
naturarum negatio.“>%¢ Wo die vnterschiednen eigenschafften auffgehaben
werden, wird alsbald das wesen der Naturn verleugnet.

Viel andere widerwertige Reden, derer das gantz Buchlin Wigandi voll ist,
vbergehen wir zu diesem mal. Vnd ob vns nicht vnbekandt ist, was fur ein
Sophistisch Ingenium in Wigando ist, damit er seines Praeceptoris Flacij art
nachfolget vnd ,,candida de nigris et de candentibus atra“,%7 weis vnd
schwartz ineinander mengen kan, so lassen wirs jn doch verantworten, wie er
zusamenbringen vnd reimen wolle, das er an etlichen orten gestehet vnd als

ten vnd den Gott-
lichen Gaben.

